
Təhlükəsiz gələcəyin Şuşa zirvəsi

İki qardaş ölkə rəhbərinin Şuşa 
görüşünün iştirakçısı olmuş Milli 
Məclisin komitə sədri, Azərbaycan–
Türkiyə parlamentlərarası əlaqələr 
üzrə işçi qrupunun rəhbəri, 
akademik Əhliman Əmiraslanov 
bu barədə mediaya açıqlamasında 
bildirib:

– Vətən müharibəsində 
tarixi Zəfərimizə zirvə olmuş 
qədim Azərbaycan şəhəri Şuşa 
Azərbaycan–Türkiyə qardaşlığında 
fəth edilən yeni zirvəyə də ünvan 
oldu. Azərbaycan Respublikasının 
Prezidenti cənab İlham Əliyev və 
Türkiyə Respublikasının Prezidenti 
cənab Rəcəb Tayyib Ərdoğan 
qədim türk mədəniyyətinin ünlü 
mərkəzlərindən biri olan Şuşada, 
sözün əsl mənasında, yeni bir tarixi 
salnamə yazdılar. 

Bu tarixi günə şahidlik etmək 
mənə də nəsib olduğu üçün hədsiz 
fəxarət hissi keçirirəm. İşğaldan azad 
olunduqdan sonra Şuşaya ilk dəfə 
gedərkən ötüb keçdiyim ərazilərin 
vəhşicəsinə dağıdılması mənə necə 
pis təsir etdisə, müasir səviyyədə 
bərpa olunan və yeni quruculuq 

işləri ilə dirçəldilən Qarabağımızın 
gələcəkdə ölkəmizin böyük sosial, 
iqtisadi, turizm və mədəniyyət 
mərkəzi olacağı ilə bağlı ümidlər 
də qəlbimi o qədər qürurlandırıdı. 
Bu ümid və qürurla irəlilədiyimiz 
“Zəfər” yolunun sonunda mədəniyyət 
paytaxtımız Şuşamızın başdan-başa 
Türkiyə və Azərbaycan bayraqlarına 
bürünməsi yaratdığı möhtəşəmliklə 
ən xoş görünüşlərdən biri oldu. 

Qardaş Türkiyənin Prezidenti 
Rəcəb Tayyib Ərdoğanın Şuşaya 
səfərinin məhz 15 iyunda baş 
tutmasını bu əlamətdar günü 
Azərbaycan xalqının tarixində, 
həqiqətən, yeni böyük başlanğıclar 
gününə çevirmək məramı kimi 
qəbul etmək lazımdır. Ulu öndər 
Heydər Əliyevin dühasından doğan 
Qurtuluş yoluna bu gün bütün Türk 
dünyasının yeni formatda birliyinə 
aparan bir başlanğıcın da qoşulması 
bu siyasi kursun bundan sonra da 
xalqlarımızın birliyinə, inkişafına, 
rifahına misilsiz töhfələr verəcəyini 
göstərir. 

Azərbaycan Prezidenti İlham 
Əliyev bu səfəri, haqlı olaraq, 

belə dəyərləndirdi: “Biz bu gün 
Şuşada görüşürük. Bu gün bütün 
Azərbaycan xalqının, türk xalqının 
gözü buradadır, dünyanın gözü 
buradadır. Azərbaycanda bu səfər 
səbirsizliklə gözlənilirdi və böyük 
maraq doğurur”. Bu görüşdə böyük 
öndərlər Mustafa Kamal Atatürkün 
“Azərbaycanın sevinci sevincimiz, 
kədəri kədərimizdir” və ulu öndər 
Heydər Əliyevin “Türkiyə və 
Azərbaycan bir millət, iki dövlətdir” 
kəlamlarında əksini tapmış həqiqətin 
təsdiqi olaraq ərsəyə gələn tarixi 
Şuşa Bəyannaməsi iki qardaş 
ölkənin müttəfiqliyinin və keyfiyyətcə 
daha yüksək işbirliyinin rəsmi 
təminatıdır. 

Milli Məclisin komitə sədri 
Türkiyə Prezidenti cənab Rəcəb 
Tayyib Ərdoğanın Şuşaya 
səfərinin ölkələrimiz, xalqlarımız 
və dövlət başçılarımız arasında 
olan sarsılmaz dostluq və 
qardaşlıq münasibətlərinin, 
həqiqətən, ən yüksək 
səviyyədə olmasının ən parlaq 
göstəricilərindən biri olduğunu 
vurğulayaraq deyib:

– Strateji əhəmiyyət kəsb edən 
Şuşa Bəyannaməsində bir çox 
önəmli məsələlər– beynəlxalq 
müstəvidə birgə əməkdaşlıq, 
siyasi münasibətlər, iqtisadi-ticarət 
əlaqələri, mədəniyyət, təhsil, idman, 
gənclər siyasəti öz əksini tapıb. 
Bəyannamədə enerji təhlükəsizliyi, 
Cənub Qaz Dəhlizinin Türkiyə, 
Azərbaycan və Avropa üçün önəmi 
göstərilir. Bəyannamədə müdafiə 
sahəsində əməkdaşlıq və qarşılıqlı 
hərbi yardım məsələləri də öz əksini 
tapıb. Bu tarixi-strateji sənəddə 
Zəngəzur dəhlizinin açılması ilə 
bağlı mülahizə də yer alıb. Vətən 
müharibəsindən sonra yaranmış 
yeni geosiyasi vəziyyətin nəticəsində 
Türkiyə ilə Azərbaycanı dəmiryolu 
və avtomobil yolu ilə birləşdirəcək 
Zəngəzur dəhlizi həm də türk 
dünyasının birləşməsi, regionun 
təhlükəsizliyi və sosial-iqtisadi inkişafı 
baxımından böyük əhəmiyyət kəsb 
edir. 

Azərbaycanın mədəniyyət 
paytaxtı Şuşa şəhərində Türkiyənin 
Baş konsulluğunun açılmasına 
dair qəbul olunmuş qərar qardaş 
dövlətin bu bölgədə mövqeyinin 
və gücünün möhkəmlənməsi 
kimi dəyərləndirilməlidir. 
Ümumilikdə, Şuşa Bəyannaməsi 
ilə Azərbaycanla Türkiyə strateji 
müttəfiqlik münasibətlərini daha da 
dərinləşdirərək bu addımı üçüncü 
tərəfə qarşı akt kimi deyil, sadəcə, 
öz təhlükəsizlikləri baxımından zəruri 
sayaraq atdı. Bununla, Milli Qurtuluş 
Günümüz 28 illik işğaldan qurtulmuş 
Şuşamızda Türk dünyasının 
təhlükəsiz gələcəyi ilə bağlı daha bir 
tarixi əlamətdarlıq qazandı.

Hazırladı:  
T.AYDINOĞLU,  

“Xalq qəzeti”

 Ötən il dünya, eləcə də Azərbaycan səhiyyəsi üçün ciddi 
sınaq dövrü oldu. Bütün ölkələrdə əsas diqqət COVID– 

Ölkəmizdə rəsmi dövlət bayramı və ümumxalq 
təntənəsi kimi qeyd edilən Milli Qurtuluş 
Gününün builki ildönümündə– iyun ayının   15-

də müstəqil Azərbaycan dövlətinin 30 illik tarixinə 
təklükəsiz gələcəyimizlə bağlı ən önəmli hadisələrdən 
biri yazıldı. Azərbaycan Respublikasının Prezidenti 
İlham Əliyev və Türkiyə Respublikasının Prezidenti 
Rəcəb Tayyib Ərdoğanın imzaladıqları “Azərbaycan 
Respublikası ilə Türkiyə Respublikası arasında 
müttəfiqlik münasibətləri haqqında Şuşa Bəyannaməsi” 
iki ölkə arasında dostluq və qardaşlıq münasibətlərinin 
zirvəsi oldu. 

Tarixi əhəmiyyətli səfər 
1993-cü və 2021-ci illərin 15 iyunu 

Azərbaycan tarixinə şərəfli bir gün kimi 
yazıldı. 15 iyun 1993-cü ildə ümummilli 
lider Heydər Əliyev xalqın haqlı tələbi ilə 
Azərbaycanda hakimiyyətə gəldi. Həmin 
vaxt ölkə suverenliyini itirmək, məhv olmaq 
təhlükəsi ilə üz-üzə idi. Ulu öndər Heydər 
Əliyev o zaman gəldi ki, Azərbaycan tor-
paqlarının iyirmi faizini itirmişdi. Ölkə nəinki 
suverenliyini, müstəqilliyini itirmək , hətta 
Azərbaycan xalqı vətəndaş müharibəsi 
təhlükəsi ilə üz-üzə idi. Ulu öndər 
Azərbaycanı parçalanmaqdan xilas etdi, 
müstəqilliyimizi qorudu. Respublikanı siyası, 
iqtisadi cəhətdən güclü bir dövlətə çevirmək 
üçün gecə-gündüz çalışdı. Yaxın- uzaq 
ölkələrlə, o cümlədən Türkiyə Cümhuriyyəti 
ilə əlaqələri yüksək dostluq və qardaşlıq 
səviyyəsinə çatdırdı. Bu gün də iki dövlətin 
dilindən düşməyən “bir millət, iki dövlət” 
ideyasını yaratdı. 

Heydər Əliyev siyasətini dəstəkləyən 
Azərbaycan xalqı ulu öndərin ən layiqli 
varisi İlham Əliyevi özünə lider seçdi. Son 
18 il ərzində Azərbaycanı nəinki regionda, 
dünyada söz sahibi olan bir dövlətə çevir-
di. Qurduğu davamlı, güclü iqtisadiyyatın 
köməyi ilə qüdrətli Azərbaycan Ordusunu 
yaratdı. O ordunu ki, 30 ilə yaxın işğalda 

olan torpaqlarımızı cəmi 44 gün ərzində 
azad etdi.

Vətən müharibəsi zamanı qardaş və 
dost Türkiyə Cümhuriyyəti savaşın ilk saat-
larından Azərbaycanın yanında olduğunu, 
ona mənəvi və siyasi dəstək verdiyini bütün 
dünyaya bəyan etdi. Bakıda, Türkiyə Pre-
zidenti Rəcəb Tayyib Ərdoğanın da iştirak 
etdiyi Zəfər paradında Prezident, Ali Baş 
Komandan İlham Əliyev qardaş ölkə Prezi-
dentini Qarabağa – Şuşaya dəvət etmişdi.

2021 ci il iyunun 15-də – Qurtuluş Günü 
tafıxı səfər baş tutdu. Qardaş ölkənin Pre-
zidenti Rəcəb Tayyib Ərdoğan, xanımı və 
böyük bir nümayəndə heyəti ilə Qarabağın 
tacı, Azərbaycanın mədəniyyət paytaxtı 

olan Şuşa şəhərinə təşrif buyurdular. Bu 
səfər uzun müddət yaddaşlarda qala-
caq. Səfər zamanı iki ölkə arasında tarixi 
Azərbaycan–Türkiyə müttəfiqlik haqqında 
Şuşa Bəyannaməsi imzalandı. Sənəddə 
iki ölkə arasında bütün sahələrdə yüksək 
səviyyəli əməkdaşlıq nəzərdə tutulub. Tarixi 
əhəmiyyətli sənəddə möhtərəm Preziden-
timiz İlham Əliyevin də qeyd etdiyi kimi, iki 
əsas bənd xüsusi yer tutur. İki ölkə ara-
sında siyasi və hərbi sənaye sahələrinin 

əməkdaşlığı və Zəngəzur dəhlizinin 
açılması yönümündə birgə fəaliyyət 
planı. Hərbi əməkdaşlıq nəticəsində 
istər Azərbaycan, istərsə də Türk 
Ordusu daha da güclənəcək və 
təkmilləşəcək. Hər hansı üçüncü 
dövlət tərəfindən Azərbaycana və 
ya Türkiyəyə siyası təsir və ya hərbi 
təcavüz edilərsə, Azərbaycan və 
Türkiyə bir- birinə dəstək verəcək.

Zəngəzur dəhlizinin açılması isə 
regionda yeni bir iqtisadi birliyin ya-
ranmasına səbəb ola bilər. Regiona 
daxil olan bütün ölkələr arasında 
həm avtomobil, həm də dəmir yolu 
əlaqəsi yaranar. Əgər Ermənistan 
da özündə güc tapıb bu layihəyə 
qoşularsa, gələcəkdə öz iqtisadi 

və siyasi inkişafına nail ola bilər. Zəngəzur 
dəhlizinin açılması Azərbaycan – Türkiyə, 
eləcə də, region dövlətləri ilə yanaşı, Asiya 
ilə Cənubi Avropa dövlətləri arasında iqtisa-
di əlaqələrin yüksəldilməsinə gətirib çıxara 
bilər. 

Şuşa Bəyannaməsinin imzalanmasından 
sonra çıxış edən qardaş ölkənin Prezidenti 
yaxın zamanlarda Şuşada Türkiyənin Baş 
Konsulluğunun açılacağını da qeyd etdi. Bu, 
regionun inkişafı və təhlükəsizliyi baxımın-
dan mühüm bir addımdır.

Kamilə ƏLİYEVA,  
Milli Məclisin deputatı,  

BDU-nun kafedra müdiri, professor

İyunun 15- də bütün dünyanın gözü Şuşaya dikilmişdi. Qədim və 
əzəmətli Şuşa şəhərində iki böyük türk dövlətinin bayraqlarının yanaşı 
dalğalanması bütün Türk dünyasında qürur hissi yaratdı.

Qardaş ölkələrin 
tarixinin şərəfli səhifəsi

Türkiyə Prezidentinin Azəbaycana bu 
səfəri xüsusilə önəmlidir və  strarteji əhəmiyyət 
kəsb edir: Prezident R.T. Ərdoğanın 
 Şuşaya səfərə gəlməsi iki ölkənin Vətən 
müharibəsindəki Zəfərin sevincini birgə yaşa-
masını bir daha təsdiqləyir. Onu da qeyd edim 
ki, Rəcəb Tayyib Ərdoğan ötən il 44 günlük 
Vətən müharibəsində işğaldan azad edilən 
Şuşaya səfər edən ilk xarici ölkə prezidentidir 
və bu, tamamilə təbiidir. Türkiyənin dövlət 
başçısının xarici ölkə liderləri arasında ilk 
olaraq Şuşaya səfərə gəlməyə tam mənəvi 
haqqı var. Bir sözlə, bu səfər iki ölkə arasında-
kı əlaqələrin qardaşlıq münasibətləri üzərində 
qurulduğunu nümayiş etdirir.

Cənab Ərdoğanın Şuşaya səfərini 
televiziya ekranlarından diqqətlə izlədim. 
Adam, həqiqətən, böyük qürur hissi keçirir. 
Mən Prezidentimizi əsl qalib rəhbər kimi 
gördüm. Dövlət başçımız cənab Ərdoğanla 
Şuşanın məhəllələrini dolaşdığca, bu şəhərin 
vandal düşmənlərimiz tərəfindən vəhşicəsinə 
dağıdıldığını, tezliklə bərpa olunacağını 
bildirdi.

Bu görüşün ən maraqlı məqamı hər iki 
prezidentin Şuşa Bəyannaməsini imzaladığı 
anlar oldu. Xalqlarımızın və ölkələrimizin 
həyatında tarixi əhəmiyyət daşıyan bu 
sənəd Qars müqaviləsinin qəbulundan 
100 il sonra müdafiə sənayesi və qarşılıqlı 
hərbi yardımı da nəzərdə tutan vəzifələri 
müəyyən etməklə müştərək gələcəyimizə 
tam təminat verəcəkdir. Şuşa Bəyannaməsi 
iki qardaş ölkə arasındakı strateji tərəfdaşılığı 

gücləndirməklə iqtisadi sahədə yeni 
əməkdaşlıq imkanları yaradacaq.

 Prezidentlər Şuşada mətbuata açıqla-
ma verdilər. Dövlət başçımız çıxışında dedi: 
“Bu gün Şuşada dalğalanan Azərbaycan və 
Türkiyə bayraqları bizim birliyimizi göstərir. 
İkinci Qarabağ müharibəsi başlanan gündən, 
ilk saatlardan əziz qardaşım, sayın Cümhur-
başqanı Rəcəb Tayyib Ərdoğan Azərbaycana 
birmənalı, dəqiq və açıq dəstək ifadə etmiş-
dir. Müharibənin ilk saatlarından o demişdir 
ki, Azərbaycan tək deyil. Bu, həm bizi ruhlan-
dırdı, eyni zamanda, müdaxilə etmək fikrində 
olan bütün qüvvələri, dairələri dayandırdı, 
durdurdu. Dedi ki, Türkiyə Azərbaycanın 
yanındadır və müharibənin ilk saatlarından 
son dəqiqələrinə qədər əziz qardaşımın və 
Türkiyə Cümhuriyyətinin, qardaş türk xalqının 
dəstəyi bizə əlavə güc verirdi.”

Bəli, biz Türkiyənin mənəvi dəstəyi ilə 
düşmənə qalib gəldik və imzalanan yeni 
bəyanat bu qələbənin möhkəmlənməsi yolun-
da əhəmiyyətli addımdır.

Şuşa Bəyannaməsi iki qardaş ölkə arasın-
dakı strateji tərəfdaşılığı gücləndirməklə, 
iqtisadi sahədə yeni əməkdaşlıq imkanları 
yaradacağı şübhəsizdir.

Ümumiyyətlə, Türkiyə Prezidentinin 
Azərbaycana budəfəki səfərini çox mühüm 
tarixi hadisə kimi qiymətləndirirəm.

Rafiq NOVRUZOV,  
Bakı Slavyan Universitetinin prorektoru, 

professor

Nəhayət, hər birimizin intizarla gözlədiyi 
tarixi hadisə baş verdi. Türkiyə 
Prezidenti Rəcəb Tayyib Ərdoğan Şuşaya 

səfər etdi. Türkiyə Vətən müharibəsində elə ilk 
saatlardan Azərbaycanın yanında olduğunu 
bildirdi və ölkəmizə mənəvi-siyasi dəstək verdi. 
Hazırda işğaldan azad olunmuş ərazilərdə 
bərpa işlərinə də məhz dost ölkələrin şirkətləri 
cəlb olunur. 

Həkimlər ən yüksək 
qiymətə layiqdirlər

